
 કોર્ટ : "એનું નામ શું?"

 ઓંજણો જરા અટકીને : “ તેજી."

 “કોર્ટે નીચલી કોર્ટનો બાઇ હરિનો જવાબ જોયો. તેણે નીચલી કોર્ટમાં કશું કહ્યું નહોતું. તેનું નામ હરિ જ હતું ને બીજું કાઈ નામ લખેલું નહોતું. તેનું કહેલું અમે કોઇએ માન્યું નહિ. મેં મશ્કરીમાં શિરસ્તેદારને કહ્યું: “ જુઓ બૈરીની વાત નીકળી કે નહિ ?" કોર્ટે ઓંજણાને ખખડાવીને કહ્યું:
"સાબીત કરી આપવું પડશે.”

 ઓંજણો : “ બૈરી મારી છે ને. એક કે'તાં એકવી પુરાવા આપું."

 કોર્ટે ઓંજણા સામું જોયું, પછી હરિ સામે જોઈને પૂછ્યું: “આ કહે છે તે ખરું છે ?"

 હરિ : “ હા સાહેબ."

 અમારા આશ્ચર્યનો પાર રહ્યો નહિ કોર્ટે હરિને કહ્યું: “ તારી બધી હકીકત કહે." હરિએ શરૂ કર્યું: “હું મેંગણાના ઠાકોરની ખવાસણ છું. મારું સાચું નામ વાલી છે ”

 શિરસ્તેદાર “ મેંગણાના ઠાકોરની ગોલી ભાઇ વાલીને મંજીરગઢના ઠાકોરે નસાડી મૂકી એ બાબતમાં ત્રણ વરસ ઉપર તુમાર ચાલેલો તે આ જ બાઇને માટે ?"

 હરિ: “ હા સાહેબ."

 કોર્ટ: “ તને શી ખબર? "


 હરિ: “ મેંગણાના ઠાકોરને ત્યાં રહેતી હતી. ત્યાં મારે બહુ દુઃખ હતું. ત્યાં આ કેશરીસિંહ આવ્યેા અને મને લઇ ગયો. જૂનીને જુદી કાઢી. બે ત્રણ મહિના રહ્યા ત્યાં મંજીરગઢના ઠાકોરનો માણસ આવ્યો અને તેણે કહ્યું કહ્યું કે સરકારમાં તમારી
૩૧

